
In sy skrywe aan die Kerk in Afrika, het pous Benedictus XVI nberoep gedoen om meer
Afrika heiliges: “Ek moedig die sieleherders van die plaaslike kerke aan om erkenning
te gee aan diegene onder die dienaars van die Evangelie in Afrika, wat volgens die
riglyne soos neergelé deur die Kerk, tot heiliges verklaar kan word. Dit gaan nie net oor
die vermeerdering van die getal Afrika heiliges nie, maar ook om nog hemelse
voorbidders te bekom wat die Kerk op haar pelgrimsreis kan vergesel en vir die
vasteland van Afrika voorspraak kan doen by God. Ek vertrou die Kerk wat hier leef aan
Onse Liewe Vrou van Afrika en die heiliges van hierdie geliefde kontinent toe” (AM Nr.
114).

Vanaf die tyd van die vroeé Kerk was Afrika ryklik geseén met talle groot heiliges,
waaronder drie Kerkvaders, die heiliges Augustinus, Cyril van Alexandrié en
Cyprianus. Uit daardie tydperk kom daar ook 'n aantal groot vroue heiliges, soos St.
Monica, die moeder van St. Augustinus, en talle heldhaftige martelaresse, waaronder
die heiliges Perpetua en Felicitie. Meer onlangs het Afrika verdere voortreflike heiliges
en martelare aan die Kerk gegee, soos St. Josephine Bakhita, 'n slawemeisie uit die
Soedan, en die Oegandese martelare, St. Charles Lwanga en sy twee en twintig
metgeselle.

Katolieke kyk op na die heiliges en martelare as hul spesiale voorouers in die geloof.
Hulle leef nou in volmaakte gemeenskap met God terwyl hulle nog steeds deel uitmaak
van ons menslike familie en diep besorg bly oor ons welsyn. Daarom kan ons hulle met
groot vertroue nader om vir ons behoeftes voorbidding te doen by God. Hul lewens bly
vir ons 'n kragtige voorbeeld en bron van moed en inspirasie in ons eie daaglikse
lewens. As dissipels van Christus behoort ons ook blymoedig ons geloof met ander te
deel en nooit bang te wees om daarvoor op te kom nie, selfs al kos dit ons opofferings
of die dood.

Dit is belangrik dat die Katolieke Kerk in Afrika die pous se oproep vir meer Afrika
heiliges ernstig opneem. In die bisdom Tzaneen is Benedict Daswa reeds gedurende
sy lewe erken as iemand wat 'n voorbeeldige Katoliek was, 'n toegewyde eggenoot en
vader, 'n pligsgetroue onderwyser en skoolhoof, wat diep betrokke was by die lewe van
die Kerk en dié van die plaaslike gemeenskap. Hy was lief vir die waarheid, 'n man van
integriteit en onbaatsugtig in sy naastediens. Mense het hom bewonder omdat hy nie
bang was om sekere kulturele opvattinge en praktyke as onversoenbaar met sy
Katolieke geloof teen te staan nie. Na sy wreedaardige dood het die Katolieke
gemeenskap die herinnering aan hom lewendig gehou deur sy graf te besoek en daar
te bid. Mense het die plaaslike Kerkleiers aangespoor om ondersoek in te stel na sy
lewe en dood met die oog om hom as moontlike heilige en martelaar verklaar te kry.

-



Vroeg 2009 is die Amptelike Kanonieke Bisdomlike Ondersoek na die lewe en dood
van die Dienaar van God, Tshimangadzo Samuel Benedict Daswa, afgehandel. Dit het
voldoen aan al die wetlike en kanonieke voorskrifte en in November 2010 het die
Kongregasie vir Heiligverklarings in Rome dit aanvaar. Dié goedkeuring deur Rome
beteken dat die Bisdom Tzaneen nou daadwerklik Benedict Daswa se Saak as
moontlike martelaar en heilige, nie net vir Suid-Afrika nie, maar vir die vasteland van
Afrika en vir die hele wéreld, kan bevorder. Op 9 Oktober 2014 het die teologiese
raadgewers eenparig ingestem dat Benedict Daswa as martelaar gesterf het en hul
besluit is op 13 Januarie 2015 deur die Gewyde Kongregasie vir Heiligverklarings
bekragtig. Op 22 Januarie 2015 het pous Franciskus die Dekreet van Martelaarskap
goedgekeur en op 26 Januarie 2015 is dit uitgevaardig.

Ons wil mense graag aanmoedig om meer uit te vind omtrent hierdie heilige en dapper
man. Die voorbeeld van sy lewe en hoe hy opgekom het vir sy geloof bly vir ons almal'n
groot bron van inspirasie. Benedict het die menslike lewe as heilig beskou en daarom
moes dit altyd eerbiedig en beskerm word. Hy was 'n ware apostel van die lewe en
daarom is sy voorbeeld so relevant vir ons tyd en wéreld wat groot behoefte het aan die
bevordering van 'n egte kultuur van die lewe. Dus moedig ons mense aan om vir sy
heiligverklaring te bid en sy voorspraak by God aan te roep.

Hierdie Noveen ter ere van Benedict Daswa is 'n kragtige vorm van gebed wat
individueel of in groepe gebid kan word. Ons is daarvan oortuig dat waar dié noveen
met geloof in Christus en sy Heilige Gees gebid word, God u gebede op voorspraak
van Benedict Daswa sal beantwoord. Ons versoek enigeen wat wel ervaar het dat hul
gebede op sy voorspraak verhoor is ditaan ander en aan ons bekend sal maak.

Ons opregte dank aan vr. Andre Bohas msc en vr. Herman Van Dijck vir hul werk met
die skryf en samestelling van hierdie noveengebed.

Biskop Jodao Noe Rodrigues Biskop Hugh Slattery msc
Bisdom Tzaneen Biskop-Emeritus, Tzaneen
Limpopo-provinsie

Suid-Afrika

Wat is 'n Noveen?

'n Noveen is 'n devosie wat 'n reeks gebede bestaan wat op nege opeenvolgende dae
gebid word om spesiale genadegawes of gunste by God af te smeek. Dit is gegrond op
die nege dae tussen Jesus se Hemelvaart en Pinkster, wat die apostels en Maria in
gebed deurgebring het, soos hulle gewag het op die uitstorting van die Heilige Gees
(cf. Hand. 1:14).

Om 'n Noveen te bid is om oor 'n tydperk van nege dae in gebed te volhard en God om
spesifieke gunste te smeek. Dit geskied in gehoorsaamheid aan die Here se opdrag
dat ons sonder ophou moet bid en nooit moed opgee nie. Dit alles is gegrond op die
Here se eie woorde: “Vra, en vir julle sal gegee word. Soek, en julle sal kry. Kiop, en vir
julle sal oopgemaak word. Elkeen wat vra, ontvang, en elkeen wat soek, kry; en vir
elkeen wat klop, sal oopgemaak word.” (Luk 11:9-10).

'n Upastel van die Lewe



GEBED

Vir die Heiligverklaring van Salige
T. S. Benedict Daswa

(Dié Gebed word elke dag aan die einde van die Gebed vir die Dag gebid)

O Salige Drie-eenheid, ek glo dat U deur my doop in my woon,
ek het U lief, ek vereer U en ek aanbid U.

Ek dank U vir Salige Benedict

wat U uitgekies het om tot die dood toe getuienis te lewer

van sy geloof in Jesus Christus, my Heiland en my Heer.

Almagtige Vader, U het die hart van Salige Benedict,

met groot liefde en ywer vervul vir die opbou van u koninkryk.
U het hom die moed en krag gegee om sonder vrees,

selfs vrees vir die dood, vir sy geloof op te kom.

Here Jesus, deur die voorspraak van Salige Benedict,
vra ek U dat ek hom mag navolg deur getrou te bly
aan my Doopgeloftes,

wat ek by my Vormsel hernuwe het.

Kom Heilige Gees in my hart en vervul my met u liefde

soos wat U gedoen het met Salige Benedict.

Laat ek, soos hy, die waarheid van die Evangelie deur die getuienis van my lewe
verkondig, en help my om sy voorbeeld na te volg deur my bereidwilligheid om in 'n
Christelike gees te vergewe.

Liefdevolle God, bewaar my van duistere dade.

Beskerm my teen bose geeste en duiwelse magte.

Maak van my 'n ware Apostel van die lewe in my gesin en gemeenskap.
Laat u lig, o Heer, oor my skyn en deur my lig aan ander gee.

U weet alles omtrent my baie probleme en kwellinge
en my groot angs vir die toekoms.

Ek put krag en moed uit die lewe van Salige Benedict.
Nou kom ek voor U, Here, en vra op sy voorspraak
hierdie spesiale guns, ooreenkomstig met u Wil ,......

Help my om altyd die goeie voorbeeld van Benedict na te strewe,
deur daagliks te bid en gereeld die Kerk by te woon.

Help my om U bo alles lief te hé, o Here,

en om ander lief te hé soos U my liefhet.

Amen.



DAG 1| IN CHRISTUS GEDOOP

Tshimangadzo Samuel Benedict Daswa is as die oudste van vyf kinders op 16 Junie
1946 in Mbahe by Thohoyandou gebore. Hy het groot geword in die tradisionele Afrika-
godsdiens en was lid van die Bakali-groep van die Lemba-stam, wat hulleself as
afstammelinge van die Jode beskou. Hulle woon hoofsaaklik onder die Vendas, maar
word ook onder die Noord-Sotho- en Tsonga-stamme in die Limpopo-provinsie van
Suid-Afrika aangetref. Op hoérskool het Tshimangadzo die Katolieke geloof by Vr.
Benedict Risimati leer ken. Hy is sterk beinvloed deur hierdie diepgelowige man en
kies daarom die naam Benedict as sy doopnaam. Die leuse van die heilige Benedictus,
“Bid en Werk” het hy sy eie gemaak en dit het sy hele lewe as Christen geinspireer. Hy
is op 21 April 1963 deur Vr. Augustine O'Brien MSC gedoop en het terselfdertyd sy
Eerste Heilige Kommunie ontvang. Drie maande daarna hethy die Vormselsakrament
ontvang van Hoogeerwaarde Ab/Biskop FC Van Hoeck OSB, biskop van Pietersburg.
Nadat hy sy hoérskool opleiding voltooi het, het hy homself as laerskool onderwyser
bekwaam.

Woord van God

Deur die doop is ons immers saam met Hom in sy dood begrawe, sodat, soos Christus
deur die wonderbaarlike magsdaad van die Vader uit die dood opgewek is, ons 0ok so
'n nuwe lewe kan lei. Aangesien ons met Hom een geword het in sy dood, sal ons
sekerlik ook met Hom een wees in sy opstanding. (Romeine 6:4-5)

Geloofsverdieping

...deur die Doop verkry ons waarlik toegang tot die heiligheid van God — ons word in
Christus ingelyf en die Heilige Gees kom woon in ons. Daarom sou dit teenstrydig
wees om tevrede te wees met 'n lewe van middeimatigheid, met 'n minimalistiese etiek
en opperviakkige godsdienstigheid. Om kategumene te vra: “Begeer jy om gedoop te
word?” beteken om hulle terselfdertyd te vra: “Wil jy heilig word?” Dit beteken om die
radikale oproep van die Bergpredikasie aan hulle voor te hou: “Wees julle dan volmaak
soos julle hemelse vader volmaakis.” (Matt 5:48), (NMI 3)

Oorpeinsing Wat beteken die Doop wat ek ontvang het vir my?
Wil ek regtig heilig word, soos God heilig is?

Gebed

U vernuwe my lewe en stuur my voete in die regte pad, soos dit U geval.
Al gaan ek deur 'n kloof, so donker soos die dood,

geen gevaar sal ek vrees nie, want U is by my,

u stok en u herderstaf moedig my aan.

... en ek sal vir altyd in u tempel woon, o Here. (Psalm 23:2b-4.6)

Bid die Noveengebed op bl. 5.



DAG 2 | 'N WERKSMAN

Getrou aan sy leuse, “Bid en Werk”, het Benedict vas geglo dat eerlike, harde werk 'n
manier is om God te verheerlik en jou medemens by te staan. As skoolhoof van die
Nweli Laerskool, het Benedict homself totaal toegewy aan sy onderwystaak. Op 'n dag
het een van die onderwysers probeer om sy lesvoorbereiding vir die volgende week te
ontduik en na die bank in Sibasa te gaan om sy salaris te trek. Toe hy sy afwesigheid
opmerk het Benedict onmiddellik in sy motor geklim en die onderwyser agterna gesit.
Hy het die taxi waarin die onderwyser gery het gestop en aangedring dat die man saam
met hom skool toe terugkeer en eers sy lesvoorbereiding athandel. Toe hy daarmee
klaar was, het Benedict self die onderwyser in sy eie kar bank toe geneem.

In sy verhouding met sy leerders was liefde altyd sy beweegrede. Hy het hulle
aangemoedig om hardwerkend en selfstandig te wees en op hul eie voete te staan.
Diegene wat nie in staat was om hul eie skoolfooie te betaal nie, het hy uitgenooi om in
sy tuin te werk en so hulle skoolgelde te verdien. As iemand nie opgedaag het nie, het
Benedict hulle tuis besoek om uit te vind waar hy kon help. Met sy eie kinders het hy
graag in die groentetuin gewerk en bome geplant - iets wat in sy gemeenskap nogal
ongewoon was vir onderwysers, skoolhoofde of geleerde mense oor die algemeen.

Benedict het sy eie geldsake wys en goed bestuur. Hy was die eerste persoon in sy
dorpie om met sy spaargeld 'n baksteenhuis te bou en groente en vrugte uit sy eie tuin
en boord te verkoop. Danksy die sorgvuldige manier hoe hy met geld gewerk het kon
hy 'n motorkar, TV-stel en telefoon bekostig, maar dit het hom die venyn van sommige
jaloerse dorpsgenote op die hals gehaal wat hom daarvan verdink het dat hy van
zombies (die lyke van mense wat deur heksery weer lewend gemaak is) gebruik
gemaak het.

Woord van God

Verder gaan dit soos met 'n man wat op reis wou gaan. Hy het sy slawe
bymekaargeroep en sy besittings aan hulle toevertrou. Vir een het hy vyf goue
muntstukke gegee, vir,'n ander twee, en vir 'n derde een. Hy het aan elkeen volgens sy
bekwaamheid gegee en toe op reis gegaan. Die een wat vyf goue muntstukke ontvang
het, het dadelik daarmee gaan werk en 'n wins gemaak van nog vyf. So ook die een wat
twee gekry het: hy het 'n wins gemaak van nog twee. (Matteus 25:14-15)

Geloofsverdieping

Nasaret, o Huis van die “Timmerman se seun”, dit is hier waar ons graag die harde en
verlossende wet van menslike arbeid wil vier en probeer verstaan; hier wil ons
bewustheid van die edelheid van werk herstel; hier wil ons onthou dat werk geen doel
in homself het nie — die vryheid en edelheid van werk, sowe/ as die ekonomiese waarde
daarvan, kom van sekere menslike waardes, en dit is dié waardes wat die doel van
menslike arbeid is. Hier wil ons graag al die werkers van die wéreld verwelkom en hulle
hul groot rolmodel, hul goddelike broeder, die Profeet van al hulle werkersregte,
Christus, onse Here. (Pous Paulus VI, Toespraak in Nasaret, 5 Januarie 1964)



Oorpeinsing Doen ek my werk na die beste van my vermoé?
Kom ek my pligte deeglik na?
Is ek skaam om hande-arbeid te verrig?

Gebed Dan gaan die mens na sy werk toe, na sy arbeid tot die skemer sak.
Hoe talryk is u werke, Here, deur u wysheid het U almal geskep,
die aarde is vol van u maaksels. (Psalm 104:23-24)

Bid die Noveengebed op bl. 5.



DAG 3 | 'N WARE GESINSMAN

Benedict hetin 1980 in die huwelik getree met Shadi Eveline Monyai, 'n Lutheraan, wat
later in die Katoliecke Kerk opgeneem is. Hulle het agt kinders gehad, waarvan die
laaste vier maande na sy dood gebore is. Benedict het altyd sy vrou met die kinders
gehelp en die huishoudelike take as deel van sy huwelikspligte beskou. Vir mense het
hy altyd gesé: “Jy moet jou vrou met haar huispligte bystaan”, en hy het ook sy kinders
geleer om tuis hul deel by te dra. Verder het hy hulle geleer hoe om hard te werk, by die
skool enin sy vrugteboord.

Hulle het saans as gesin saamgebid. As gesin het hulle 'n ware huiskerk gevorm met
hulle daaglikse familie biduur, wat Skriflesing en gebed ingesluit, as die hoogtepunt.
Saam as gesin het hulle Sondae kerk toe gegaan. Rondom Kersfees het Benedict 'n
spesiale “Daswadag” ingestel en op dié dag het die hele familie bymekaargekom en
die dag saam deurgebring, hulle geskenke onder mekaar uitgedeel en elke kind het
nuttige skoolmateriaal vir die komende jaar gekry.

Woord van God

“Daar staan in die Skrif: “Daarom sal 'n man sy vader en moeder verlaat en saam met
sy vrou lewe, en hulle twee sal een wees. Hierin Ié daar 'n diep geheimenis opgesluit,
en ek pas dittoe op Christus en die Kerk. Maar dit is ook op julle van toepassing. Elkeen
moet sy vrou so lief hé soos hy homself liefhet, en 'n vrou moet aan haar man eerbied
betoon. En vaders, moenie julle kinders so behandel dat hulle opstandig word nie,
maar maak hulle groot met tug en vermaning soos die Here dit wil.” (Efesiérs 5:31-32;
6:4..)

Geloofsverdieping

Moeders, leer u die Christelike gebede aan u kinders? Werk u saam met die priester
om u kinders voor te berei op die Sakramente van Versoening, Heilige Kommunie en
die Vormsel? Wanneer hulle siek is, moedig u hulle aan om aan Christus in sy lyding te
dink en die bystand van die Geseénde Maagd en die heiliges in te roep? Bid u as gesin
saam die Rosekransgebed? En u, vaders, bid u ooit saam met u kinders en die hele
huisgesin? Die voorbeeld van eerlikheid wat u stel in u gedagtes en dade, tesame met
u gesinsgebed, is 'n waardevolle lewensles vir u kinders. So leer u hulle wat aanbidding
behels. Op hierdie manier bring u vrede na u tuiste. (FC 80)

Oorpeinsing Hoe lyk my verhouding met my eggenoot/te, en my kinders?
Bid ons saam as gesin? Hoe gereeld?

Gebed Salig is elkeen wat die Here dien, wat in sy weé wandel.
Jou vrou is soos 'n vrugbare wynstok in die binnehof van jou huis,
Jou kinders soos die lote van 'n olyfboom rondom jou tafel.
Kyk, so sal die mens geseén word wat die Here dien. (Psalm 128:1.3-4)

Bid die Noveengebed op bl. 5.



DAG 4 | 'N WARE GEMEENSKAPSMENS

Benedict het hoé aansien in sy plaaslike gemeenskap geniet. Hy was 'n natuurlike leier
en die vertroueling van die hoofman, wat hom as sekretaris van sy raad aangestel het.
Hy was nie bang om uit te praat nie, maar is altyd gelei deur sy Christelike beginsels.
Hy het veral respek afgedwing deur sy eerlikheid en integriteit en ook deur sy liefde vir
die waarheid en nederigheid. By geleentheid is hy valslik daarvan beskuldig dat hy
skoolfondse gebruik het om sy huis te bou. Die hoofman het 'n ondersoek gelas en
Benedict se onskuld en goeie en eerlike bestuur van die skool se gelde is openbaar
gemaak.

Benedict het etlike sokkerklubs vir die jongmense gestig omdat hy vas oortuig was oor
die positiewe rol van sport by die aankweek van goeie karaktereienskappe. Hy wou
graag die jeug besig hou en hulle dissipline leer en weghou van die strate.

In die tagtigerjare het groot gedeeltes van Venda onder 'n vreeslike droogte gebuk
gegaan. Benedict het sy kontakte en oorredingsvermoé gebruik om voedsel vir die
kinders in sy skool te bekom.

Woord van God

Julle is die sout vir die aarde. Maar as sout verslaan het, hoe kry 'n mens dit weer sout?
Ditis niks meer werd nie. Dit word buitekant weggegooi, en die mense vertrap dit. Julle
is die lig vir die wéreld. ‘'n Stad wat op 'n berg Ié, kan nie weggesteek word nie; ook
steek 'n mens nie 'n lamp op en sit dit onder 'n emmer nie maar op 'n lampstaander, en
dit gee lig viralmal in die huis. Laat julle lig so voor die mense skyn, dat hulle julle goeie
werke kan sien en julle Vader wat in die hemel is, verheerlik. (Matteus 5:13-16)

Geloofsverdieping

Sodat hulle, deur hul medemens en samelewing diensbaar te wees, hul taak om die
wéreld te verchristelik kan doen, moet leke gelowiges deelneem aan die “openbare
lewe”, m.a.w. moet hulle aktief wees op die verskillende ekonomiese, sosiale,
wetgewende, administratiewe en kulturele gebiede, wat daargestel is om op organiese
en institusionele wyse die algemene welsyn te bevorder. (CL42)

Oorpeinsing  Watter bydrae lewer ek om my gemeenskap te verbeter?
Neem ek my openbare/politieke verantwoordelikhede ernstig op?

Gebed Maar U het die lyding en die smart bemerk
en neem self die saak in eie hande.
Op u sorg verlaat die behoeftige hom,
ook vir die weeskind is U 'n helper. (Psalm 10:14)

Bid die Noveengebed op bl. 5.

DAG 5 | 'N TOEGEWYDE KERKMENS

As vrywillige kategeet het Benedict Daswa gehelp om die Kerkgemeenskap op te bou,
veral deur mense op die doop voor te berei. Hy was lid van die Parogie Pastorale Raad
en het getrou die vergaderings bygewoon. In gevalle waar die priester of pastorale
werker afwesig was, het hy die Sondagdiens gelei en hy was ook baie betrokke by die
jeugbediening in sy parogie. Hy het jongmense altyd aangemoedig om goeie,
produktiewe lewens te leien om hul gelooftrots uit te leef.

Aan sy vrou het Benedict belowe dat hulle met die bou van hul huis kon begin sodra die
nuwe kerk in Nweli klaar was. Dié bou van die heel eerste Katolieke kerk in hul area
was iets wat hom baie na aan die hart gelé het. Nie net het hy met sy eie kar die priester
gehelp om boumateriaal aan te ry nie, maar hy het onvermoeid gehelp met die bou van
die kerk en ander aangemoedig om ook betrokke te raak. Getrou aan sy belofte het hy,
na die voltooiing van die kerkgebou, begin met die bou van sy eie huis.

Woord van God

Net so is ons, al is ons baie, in Christus een liggaam, en almal afsonderlik lede van
mekaar. Ons het genadegawes wat van mekaar verskil volgens die genade wat God
aan elkeen van ons gegee het. As dit die gawe van profesie is, laat ons dit gebruik in
ooreenstemming met die geloof wat ons bely. As ditis om te dien, laat ons dien. As ditis
om onderrig te gee, laat ons onderrig gee. As dit is om mense te bemoedig, laat ons
hulle bemoedig. As ons gee, laat dit sonder bybedoelings wees. As ons leiding gee,
dan mettoewyding. As ons ander help, dan met blymoedigheid. (Romeine 12:5-8)

Geloofsverdieping

Danksy hul wedergeboorte in Christus bestaan daar onder Christen gelowiges egte
gelykheid wat die waardigheid en aktiwiteite betref waarmee almal saamwerk om die
Liggaam van Christus ooreenkomstig elkeen se eie vermoé en funksie op te bou. (KKK
872. Sienook CIC, Kan.208; Cf.LG 32)

Oorpeinsing  Watter bydrae lewer ek tot die Kerk en in die Kerk?
Neem ek my verantwoordelikhede t.o.v. die opbou en onderhoud
van die Kerk en haar sending ernstig op?

Gebed Ek sal in die slaapkamer van my huis nie ingaan,
of op my opgemaakte bed gaan Ié nie,
ek sal my oé geen slaapkans gun
en my ooglede nie toelaat om te sluit nie,
voordat ek 'n plek vir die Here gevind het,
'n woning vir die magtige God van Jakob. (Psalm 132:3-5)

Bid die Noveengebed op bl. 5.

DAG 6 | 'N GEBEDSMENS TOEGEWY AAN
NAASTEDIENS TOT DIE EINDE TOE

Almal wat vir Benedict geken het, het opgemerk watter groot rol gebed in sy daaglikse
lewe, en in dié van sy gesin en sy kerklike lewe gespeel het. Sy verhouding met
Christus was diep en persoonlik en in elke aspek van sy lewe deur sy geloof gelei en
versterk. Hy het 'n besondere voorliefde gehad vir die siekes, die weerloses en ook
diegene in die gevangenis vir wie hy gereeld besoek het. Hy was vrygewig en het dit
wat hy gehad het gedeel met die arm en behoeftige mense in sy dorpie, asook met die
leerders by die Nweli Laerskool.

Op die namiddag van 2 Februarie 1990 was Benedict besig om in sy vrugteboord te
werk. Sy skoonsuster het na hom toe gekom en hom gevra om dringend haar ernstige
siek kind na die dokter in Makwarela (Sibasa) te neem. Voordat hy sy kar aangeskakel
het, het hy gesé: “Laat ons eers bid”. Op pad terug na Mbahe het hy 'n man van die
naburige dorpie laat saamry. Dié man het 'n swaar sak mieliemeel gedra en kon nie die
openbare vervoer gebruik as gevolg van die onrus in die omgewing.

Woord van God

“..want Ek was honger, en julle het My iets gegee om te eet; Ek was dors, en julle het
My iets gegee om te drink; Ek was 'n vreemdeling en julle het My gehuisves; Ek was
sonder klere, en julle het vir My klere gegee; siek, en julle het My verpleeg; in die tronk,
en julle het My besoek. Dan sal dié wat die wil van God gedoen het, Hom vra: 'Here,
wanneer het ons U honger gesien en U gevoed, of dors en U iets gegee om te drink? En
wanneer het U ons 'n vreemdeling gesien en U gehuisves, of sonder klere, en vir U
klere gegee? Wanneer het ons U siek gesien of in die tronk en U besoek?' En die
Koning sal huile antwoord: 'Dit verseker Ek julle: Vir sover julle dit aan een van die
geringste van hierdie broers van My gedoen het, het julle dit aan My gedoen.” (Matteus
25:35-40)

Geloofsverdieping

Die Kerk is in haar geheel direk tot naastediens geroep: “In die vroegste dae van die
Kerk se bestaan is die agape-ete by die Eucharistiese Maaltyd gevoeg as teken dat al
die lede van Christus se Liggaam rondom Hom deur die band van naasteliefde verbind
is. Deur al die eeue heen is die Kerk herkenbaar gemaak deur die teken van haar
liefdesdiens en terwyl sy haar verheug in die naastediens van ander, sien sy hierdie
werk as haar eie onvervreembare reg en plig. Daarom beklee die versorging van die
armes en siekes, naastediens en die verligting van menslike nood 'n spesiale ereplek
indie Kerk”. (CL41)

Oorpeinsing Help en steun ek mense wat in nood verkeer?
Slaan ek ag op die armes en behoeftiges in my gemeenskap?

Gebed Met kwaadwilligheid beantwoord hulle my liefde, en al wat ek kan
doen, is om te bid.
My goedheid vergeld hulle met kwaad, my liefde vergeld hulle
met haat. (Psalm 109:4-5)
Bid die Noveengebed op bl. 5.

DAG 7 | 'N HELDHAFTIGE GETUIE VAN DIE WAARHEID

Gedurende 'n swaar donderstorm op 25 Januarie 1990 het die weerlig, 'n aantal
rondawels in die gebied getref en dié het uitgebrand. Die plaaslike bevolking het so iets
nie as 'n natuurlike fenomeen beskou nie, maar as die handewerk van 'n heks. Die
hoofman het sy raad byeengeroep om die saak te bespreek en uit te vind wie die skuldige
is. Daar is besluit om 'n toordokter se hulp in te roep om die skuldige “uit te ruik”. Elke
persoon is gevra om 'n bydrae van R5 te maak om die toordokter se fooi te dek.

Benedict het in die agtermiddag teruggekeer nadat die besluit geneem is. Sy
verduideliking dat die weerlig gewoon 'n natuurlike verskynsel was, is deur sy
dorpsgenote verwerp. Hy het sterk stelling ingeneem teen die bygeloof dat hekse vir
sulke gebeure verantwoordelik is. Toe die besluit van die hoofman se raad om 'n
toordokter in te roep om die heks uit te wys weereens bekragtig is, het Benedict
geweier om die geldelike bydrae te maak en verklaar dat sy Katolieke geloof hom nie
toelaat om aan 'n heksejag deel te neem nie.

Woord van God

“Ek sé vir juile: Elkeen wat hom voor die mense openlik vir My uitspreek, vir Hom sal die
Seun van die mens Hom ook openlik uitspreek voor die engele van God. Maar hy wat
My voor die mense verloén, sal voor die engele van God verloén word.” (Lukas 12:8-9)

Geloofsverdieping

Dit is ongelukkig so dat heksery, wat 'n rol in die tradisionele godsdienste speel, tans 'n
herlewing ervaar. Ou vrese kom na vore en maak dat mense in angsvalligheid leef.
Soms neem mense wat bekommerd is oor hul gesondheid, welsyn, kinders, die
klimaat en beskerming teen bose geeste soek hul toeviug tot sekere praktyke van
tradisionele Afrika-godsdienste wat onversoenbaar is met dit wat die Christelike geloof
ons leer. Die probleem van mense wat beide die Christelike geloof sowel as
tradisionele Afrika-godsdienste aanhang, bly 'n uitdaging. Die Kerk in Afrika moet deur
diepgaande kategese en akkulturasie mense help om die volheid van die Evangelie
waardes te ontdek. Dit is belangrik om die grondige betekenis van toordoktery te
bepaal deur die talle teologiese, sosiale en pastorale implikasies van dié plaag te
identifiseer.

Oorpeinsing Is ek bang om op te kom vir my Christelike geloof wanneer dit
bespot of aangeval word in die naam van 'tradisionele kultuur'?
Glo ek in toordoktery? Het ek al van sulke praktyke gebruik
gemaak?

Gebed Neig my hart nie tot slegte beslissings om saam met boosdoeners
wandade te pleeg nie.
Saam met mense wat slegte dade doen
wil ek nie van hul lekkernye by 'n feesmaal eet nie.
Laat 'n opregte my eerder tugtig en teregwys,
maar ‘'n kwaaddoener sal nooit my kop met reukolie salf nie,
want ek bid aanhoudend teen hul boosheid. (Psaim 141:4-5b)

Bid die Noveengebed op bl. 5.

DAG 8 | 'N WARE APOSTEL VAN DIE LEWE

Na die sterk standpunt wat Benedict by die gemeenskap vergadering op Sondag, 28
Januarie 1990, ingeneem het, was mense ontsteld oor sy houding: “Hy is 'n leier,” het
hulle gesé, “en hy beinvloed mense. Waarom is hy gekant teen ons heksejag? Hy stem
nie saam met ons manier van dinge doen nie”.

Baie mense het gevoel dat hy besig was om hul tradisionele geloof en praktyke te
verkleineer. Hulle het hom as 'n struikelblok in die gemeenskap beskou vanweé sy
volgehoue teenkanting teen toordoktery. Omdat Benedict, as ware dissipel van Jesus
Christus, so vasgehou het aan sy Katolieke geloof, het sommige mense daaroor begin
dink om van hom ontslae te raak. “Kom ons maak hom dood!”, het hulle gesé.

Woord van God

Daar mag nie iemand by jou wees wat sy seun of dogter as offer laat verbrand nie. Daar
mag nie 'n besweerder by jou wees nie en ook nie 'n towenaar of iemand wat
voortekens lees of 'n goélaar nie of slangbesweerder ofiemand wat geeste om inligting
vra en dooies raadpleeg nie. Die Here het ‘n afsku van elkeen wat hierdie soort ding
doen. Trouens, dit is juis oor die afskuwelike praktyke van die Kanaéniete dat die Here
jou God hulle in jou belang gaan verdryf. Jy moet opreg wees voor die Here jou God.
Hierdie nasies wat jy gaan verdryf, luister na towenaars en besweerders. Maar die
Here jou God verbied jou om dit te doen. (Deuteronomium 18:10-14)

Geloofsverdieping

Dit word van ons verwag om elke mens lief te hé en hul lewe te eerbiedig. Verder moet
ons volhard en moedig wees sodat ons tyd, wat deur soveel tekens van die dood
gekenmerk word, uiteindelik getuie mag wees van 'n nuwe kultuur van die lewe, die
vrugte van 'n kultuur van die waarheid en liefde. (EV 77)

Oorpeinsing Eerbiedig ek die lewens van ander, ook dié van die swakstes
onder hulle, en veral dié van ongebore babas.
Lei ek 'n gesonde en verantwoordelike lewe?

Gebed Die Here is my lig en my heil, vir wie sou ek bang wees?
Die Here is die vesting van my lewe, wie sou ek vrees?
As boosaardige mense my beleér om my te verslind,
is dit hulle, my teéstanders en haters, wat struikel en val.
(Psalm 27:1-3)

Bid die Noveengebed op bl. 5.

DAG 9 | 'N WARE GETUIE VAN DIE GELOOF

Nadat hy op 2 Februarie 1990 die man met die sak mieliemeel tuis besorg het, moes
Benedict uitvind dat sy pad huis toe met boomstompe geblokkeer was. Toe hy uit die
kar klim om die boomstompe te verwyder, het 'n groep jong seuns en mans van agter
die bosse verskyn en hom met klippe bestook. Bebloed en beseer het Benedict oor 'n
sokkerveld gehardloop in die hoop om by 'n nabygeleé sjebeen hulp te kry. Hy het by
die oop deur van die rondawel se kombuis ingehardloop en binne gaan skuil.

Die skare het hom agterna gesit en die vrou by die deur van die rondawel met die dood
gedreig as sy hulle nie Benedict se skuilplek wys nie. Sy het hulle gesmeek: “Moenie
my doodmaak nie. Hy's hier binne”. Daarop het twee van hulle ingegaan en Benedict
uitgesleep. Benedict het die jeugdige wat hom beet gepak het gesmeek: “Spaar
asseblief my lewe!” Die jongman het geantwoord: “Ons gaan jou nie doodmaak nie.”
Benedict hethom geglo en na die skare toe geloop.

Teen dié tyd het die skare die rondawel omring en was daar geen uitkomplek vir
Benedict nie. Toe een van hulle met 'n knopkierie na hom toe aangestap kom, het
Benedict op sy knie€ gegaan en begin bid. Daarna het dinge vinnig gebeur. Die man
het Benedict met sy knopkierie hard op die kop geslaan en sy skedel gekraak. Benedict
het op die grond neergesak. Toe het hulle kookwater oor sy kop, ore, neus en ander
wonde gegiet.

Die uitvaartmis vir Benedict is op 10 Februarie 1990 gevier. Al die priesters het rooi
gewade gedra as teken dat hulle geglo het Benedict het vir sy geloof gesterf. Dit was
omdat hy gekant was teen toordoktery dat Benedict vermooris.

Woord van God

Salig is dié wat vervolg word ter wille van die geregtigheid, want aan hulle behoort die
koninkryk van die hemele. Salig is julle wanneer die mense julle beledig en vervolg en
valslik allerhande kwaad teen julle spreek om My ontwil. Verbly en verheug julle omdat
julle loon groot is in die hemele; want so het hulle die profete vervolg wat voor juile
gewees het. (Matteus 5:10-12)

Oorpeinsing

Dit is die Kerk funksie om, gelei deur die onophoudelike vernuwing en reiniging van die
Heilige Gees, God die Vader en sy Mensgeworde Seun teenwoordig en as't ware
sigbaar te maak. Dié resultaat word hoofsaaklik bereik deur die lewende en volwasse
getuienis van die Kerk se lede — die geloof wat 'n mens leer hoe om moeilikhede raak te
sien en hulle te oorkom. Talle martelare het skitterende getuienis gelewer van hierdie
geloof en doen dit nog steeds. Deur hulle voorbeeld het hulle ons die pad na die
toekoms aangewys en dit as't ware vir ons gelyk gemaak. Wat vir ons oorbly is om, met
God se genade, in hul voetspore te volg. (GS 21. Sien ook NMI41)

Geloofsverdieping Hoe help die moed van martelare soos Benedict my om
my eie geloof uit te leef?
Hoe kan ek opkom vir my geloof, in my private lewe
sowel as in die openbaar?

Gebed My hart besing die grootheid van die Here,
my gees het hom in God, my redder, verbly,
omdat Hy gunstig op sy diensmeisie
in haar geringheid gelet het.
Kyk, van nou af sal elke geslag my geseénd noem,
want Hy het groot dinge aan my gedoen,
Hy wat almagtig is, Heilig is sy Naam;
en sy troue liefde vir dié wat Hom vereer
bly van geslag tot geslag bestaan.
Kragtige dade het Hy met sy arm verrig,
hoogmoediges in hul eiewaan het Hy verstrooi,
maghebbers het Hy onttroon en geringes verhoog.
Behoeftiges het Hy met goeie gawes versadig
en rykes met leé hande weggestuur.
Sy dienaar Israel het Hy te hulp gekom
gedagtig aan die troue liefde wat Hy beloof het
aan ons voorouers, Abraham, en sy nageslag, vir altyd.
(Lukas 1:46-55 — Die Magnificat)

Bid die Noveengebed op bl. 5.

“In u hande gee ek my gees oor”

Psalm 31:6

“Die Kerk, die wéreld, benodig getroue
getuies wat woorde van bloed spreek,
diep vioeiend uit die onmeetlike fontein
van daardie eerste liefde.”

(Bernard Oliviera, ab van die Trappiste monnike, 1997)





